
The fall armyworm life cycle includes egg, After approximately 14 days the fully
6 growth stages of caterpillar development, i TR CAMGTDI vl G to he 10U,
pupa and moth. '__--' -._.~~

TASSEL ~

LARVAL GROWTH STAGES 4-6

By stage 4 the caterpillar will be “
bigger and have reached the .
whorl, whee it does the most y

damage, resulting in ragged holes
in the leaves. Feeding on young
plants can kill the growing point,
resulting in no new leaves or cobs
developing.

If the plant is older and has already
developed cobs, then the caterpillar
will eat its way through the protective
leaf bracts into the side of the cob,
where it begins to feed on the
developing kernels (seeds).

LARVAL GROWTH STAGES 1-3
After hatching, the young caterpillars begin BRACT
feeding, which creates patches on the

leaves called windows. Young caterpillars

can spin silken threads that catch the wind

and transport the caterpillars to a ’ LEAF

new plant.

Batches of 100-200 eggs
are laid on the lower leaves.

After around 8-9 days the
adult moth emerges to
restart the cycle.

caterpillar will cover itself in le
before pupating.




Gosa: Barruu Bu'uuraa

Guyyaa: Caamsa 2018

Barruu Bu'uuraa: Buuqataa "Fall"

A. Seensa
Maqaa saayinsaawwaan isaa “Spodoptera frugiperdafrugiperda” raammoon "Fall” ijoo midhaaan idilee irratti miidhaa geessisuudha. Ilbiisawwan/Raammoowwan kun biqiltuuwwan boqqolloo irraa caalaa filatanullee midhaan gosawwan kan biraa kan akka daagujjaa, bisingaa, ruuzii, qamadii, shonkooraafi kuduraas ni sooratu. 
Ilbiisichi/Raammochi kan irraa maddu naannolee Kaabaafi Kibbaa Ameeriikaa gammoojjiifi gartokkee-gammoojjii keessatti. Raammoon kun kan walhoruufi kan of baayisu waggaa guutuudha. Kanaafuu marsaawwan/sadarkaawwan lubuu hundaa yeroo hunda jiru jechuudha Haalli qilleensaa mijaawwaa gammoojjii Afriikaa keessa jiruufi biqiltuuwwan heduu mijaawwaa jiraachuun isaanii akka ilbiisn kun dhalootawwan danuu waggaa tokko keessatti horatu gargaaraan.
Yoo baayyinni ilbiisawwan kanaa guddaa ta’eefi qonnaan bultoonni tarkaanfiiwwan to’annaa hinfudhanne, biqiltuuwwan boqqolloo irratti miidhaa cimaa geessisuu danda’u. Fakkeenyaaf, buuqaattaawwan gudguddaan habaaqalaafi biqiltuuwwan reef margaa jiranu soomayyoo hundee isaanii irratti muruun badii geessisuu danda’u. Ilbiisawwan warren midhaan nyaatanu biqiltuu irraa caalaa fangasiifi summaa’inatti saaxila baasu. Badiinsii arrii (fakkii armaan gadii ilaalaa) akka pooliineshiniinfi midhaan hanqataa/xiqqooon jiraatu sababa ta’uu danda’a.  
Jiraachuun buuqataa “Fall” Afriikaa keessatti yeroo jalqabaaf kan gabaasame bara 2016tti. Waan fuutuun inni guuddaan halkan tokkotti hanga kilomeetra 100 barrissuu danda’uuf, yeroo gabaabaa kessatti tatamsa’e. Muddee 2017 irraa jalqabee, oddoloowwan/cittuuwwan muraasa qabachuun biyyoolee Afriikaa 38 keessa jiraachuun isaa gabaasameera.
Ilbiisni kun Itoophiyaa keessa jiraachuun isaa yeroo jalqabaaf kan gabaasame Bitootessa 1 bara 2017 Naannoo Ummatootta Kibbaa kessatti Godina Shakkaatti. Aanaawwan 414 nannoowwan hunda biyya keessa jiranuttis tamsa’eera. Bakka qonnaa boqqolloon qotame heektaara miliyoona 2.1 hama jiru keessaa, kan hanga 650,000( 22%) ta’a jedhamee tilmaamamu ilbiisa kanaan faalameera. Tooftaawwan bu’a-qabeesssi jiraachuu baannaan, baadinsii tilmaamamu waggaatti boqqolloo toonii miliyoona 1.23-3.1 ta’uu nimala. Kunis oomisha boqqolloo toonii miliyoona 7 oomishama jedhamee eegamu irra’i.Kun waggaatti doolaarii Ameeriikaa miliyoona 293 hanga 728 ta’a.
Ilbiisni kun osoo raammoo hinta’iin buuqataadha. Sadarkaan inni ga'eessaa ilbiisaa kanaas fuutuudha. Buuqataan kun baalawwan boqqolloo nyaata. Mataa biqiltuu kanaa irrattis miidhaa nigeessisa. Buuqataawwan warri umriifi qaamii isaanii gudguddaa midhaan/boqqolloo irrati badiinsa waliigalaa keessaa hanga 3/4 geessisu.
Gosa isa Afriikaa keessa jiru dabalatee, gosnii ilbiisa kanaa Afriikaa keessatti argamanu hedduudha, garuu inni "Fall" jedhamu miidhama bakka hedduu qaqabu geessisa. Altokko bakka tokko geenyaan dhaabbataan achi ta’a. Akka isa kan Afriikaa heddumnaan bakkeewwan biraatti hingodaanu.
Odeeffannoo dabalataaf barruullee/ragaawwan 1, 3fi 10 armaan gadii ilaali.

A. Waan beekuu qabdu
Dhimmi kun maaliifi dhaggeeffatootaaf bu'a-qabeessa ta'e,?
· Buqataan 'Fall" boqqolloo irratti miidhaa cimaa geessisaa jira; midhaan idilèe dabalatee kan akka bisiingaa, qamadii, omborii/aajaafi daagujjaa irrattis miidhaa geessisuu nimala. Midhaan kun qonnaan bultoonni guutummaa Afriikaatti maatiiwwan isaaniifi akka soorata ijootti warren dhiyeessanuudha.
· Buuqataan "Fall" kutaawwan Afriikaa hedduu keessatti tatamsa'eera. Kanaafuu, qonnaan bultoonni hedduun miidhaamaa jiru.
· Ilbiisni kun Afriikaa keessatti of bu'uurreeffachuun rakkinna yeroo dheeraa ta'a jedhamee eegama.
· Ilbiisa haaraa waan ta'eef, yaadawwan furmaataa ittiin ilbiisa kana to'atanu maddaa jiru; qonnaan bultoonnis odeeffannoo, gorsa, meeshaalleefi waantoota ittiin to'atanu barbaachuu qabu.
Kana ilaalchisee, wantoonni qabatamaan ijoon maal fa'i?.
· Fuutuuwwan/Buqataawwan "Fall" hanqaaquu gujjiin 150-200 ta'anu baalawwan warreen gadii biqiltuu irra jiranutti buusu.
· Fall armyworm larvae attack plants as early as the third leaf stage.
Jiisaan Buuqataan "Fall" biqiltuuwwan warreen sadarkaa baalaa 3ffaa jiranu irraa jalqabuun miidhaa ni geessisu.
· Buuqataawan warreen miidhaa geessisanu kan damaqinaan duulanu ganama suubiifi boodana waaree boodaafi galagalaada. Kanaafuu, fara-ilbiisaa ykn tooftaawwan to'annoo kan biraa fayyadamuuf kun yeroo garmalee mijaa'adha. 
· Buuqataan "Fall" sadarkaalee jireenyaa aabbaa marsaa afurii qaba: haanqaaquu (egg), jiisaa( caterpillar /larvae), puuppaafi (pupa) fuutuudha (moth).
· Fuutuuwwan warren ga'eessaa waan hedduu barrissuu danadaa'anuufi faggeenyaa dheeraa deemuu danda'u.
· Roobni gammoojjii marsaa jireenyaa buuqataa "Fall" addaan kutuun hanqaaquuwwan baalawwan biqiltuu irraa gara lafaatti dhiquu danda'u. kana malees, jiisaawwan warra reef guddachaa jiranu geengoo biqiltuu boqqolloo keessa buusuun badii sadarkaa cimaa fiduu danda’u.
Dhiibbaawwan ijoon buuqataa “Fall”n  dhufanu maal fa’i?

· Ilbiisni kun Afriikaa keessatti waan haaraa ta’eef, tooftaan inni ittiin haala naannoo waliin walsimsiisee jiraatu muraasa beekama. Qorannooniifi beekumsi dabalataa barbaachisaadha. Hojiiwwan biyyoleessaafi karoorii FAOn dursamu qophaa’aa jira. Karoorri FAOn gaggeessamu kun hojjiiwwan to’annoo, qorannoo, bulchiinsaafi qunnamtii of keessaa qabu.
· Gammoojjii keessatti, buuqataawwan kun waggaa guutuu osoo addaan hinkutin walhoruu danda’a. Kun baayina isaanii dabaluun ala miidhaa dabaltaa geessisuu danda’u.
· Buuqataawwan “Fall”, keessattuu warreen dhiyeeyna dhalatan warreen gosa biraa waliin waan walfakkaatanuuf, addaan baasuun rakkisaa ta’uu danda’a.

· Buuqataawwan warreen umriin gudddaa geengoo biqiltuu boqqolloo ykn ashuuda boqqolloo keessa galuun, akka keemikaalli farra ilbiisaa jara hinqaqabne rakkisaa godha.(Fakkii armaan gadii ilaali)
· Qonnaan bultoonni sadarkaa xixxiqqaatti hojjetanu yeroo hedduu ilbiisa kana to’achuuf farra ilbiisaa summa’e fayyadamuuf dirqamu. Kun akka qonnaan bultoonni kun  farra ilbiisaa osoo addaan hinkutin fayyadamanu godha. Yeroo booda, ilbiisawwan kun farra ilbiisaa kana waliin walbaruun akka qonnaan bultoonni farra ilbiisaa dabalataa irra caalaa summaa’an fayyadamanu dirqisiisa. Farri ilbiisaa warreen muraasni kun keemikaalota yeroon irra darbe Awuroopaa ykn kibba Ameerikaa keessatti fudhatama hinqabneedha. Keemikaalonni kun naannoofi fayyaa namaafi daldala nyaataa irratti miidhaa guddaa fiduu nimalu.
· Bittaan farri ilbiisaa baasii guddaa barbaada. Kanaafuu, qonnaan bultoonni oomisha argatanu caalaa ilbiisa to’achuuf baasii hedduu baasuu nimalu.

· Akka gabaasawwan agarsiisanutti, buuqataan “Fall” biyyoota keessatti maddetti keemiikaala waliin walbarruu/walsimsiisuu danda’uun isaa ibsameera.
Dhimma kana ilaalchisee, odeeffannoon dogogoraa ani dhiyeessuu qabu jiraa?
· Qonnaan bultoonni dirree irratti buuqataa “Fall” raamoowwan Afriikaa, “Spodoptera exempta”,ykn warreen kan akka raammoo “bollworm(raammoo ija jirbii fakkaatu) Afriikaa, fuutuu timaatimaafi soomayyoo boqqolloo kan hoqeessanu waliin walfakkaachuun dogogoruu danda’u.
· Buuqataan “Fall: gosa lama qaba: kan boqqolloofi kan ruuzii.  Gosni lamaanuu Afriikaa keessa jiru; kana malees, midhaan adda addaa irratti miidhaa akka geessisanu gabaasameera. Inni kan boqqolloo isa ruuzii irratti, inni kan ruuzii ammoo boqqolloo irratti miidhaa ni geessisa.
· Gosawwan buuqataa adda addaa biqiltuuwwan boqqolloo irratti miidhaa nigeessisu. Buuqataa “Fall” addaan baasuuf, mataa buuqataa irratti “Y” gadi garagalaa fakkaatu barbaadi. Kana maleessi kutaa qaama buuqataa isa 2ffaa hanga isa dhumaatti tuqqaawwwan afur jirachuu isaanii ilaali.( Suuraawwan lakkofsa 5fi 6 barruu kana waliin jiranu ilaali.)
Dhimmoota Saalaa To’annoo Buuqataa “Fall” waliin walqabatan

· Farra ilbiisaa biifuu dabalatee, dubartoonni hojjiiwwan qonnaa hedduu gaggeessuun ittigaafatamummaa qabu. Fedhiin fayyadama farra ilbiisaa buuqata “Fall” to’achuuf waan dabaleef, dubartoonni keemikaalota kanaaf irra caalaa saaxilamu. Akka warreen dhiiraa, dubartoonnis haftee/cummaa(residues) farra ilbiisaa kana ijoolleewwaniifi guutuu maatii isaaniitti dabarsuu danda’au.
Dhiibbaa Jijjiiramni qileensaa To’annoo Buuqataa “Fall” Fida jedhee Tilmaamamu
· Ka’umsi isaa yoo gammoojjii ta’e illee, buuqataan “Fall” kutaawwan Ammeerikaa Kibbaa keessatti gosa of simsiisee jiraatudha. Hoo’inni mijaawwan ilbiisichi keessatti guddatu  28°C dha. Kanaafuu, gammoojjii (TROPICS) keessatti, carraan walhoruu addaan hincinne qaba. Kunis waggaa tokkotti akka dhaloonni afurii hanga ja’a walhoru gochuu danda’a. Gaafiin dhimmi kun Afriikaa keessatti uumamauufi uumamuu dhisuun isaafi dhiibbaan jijjiirama qileensa maal akkaa ta’e amma yoonaa hinbeekkamne.
Odeeffannoo dabalataaf, barruu/ragaa 1 armaan gadii ilaali.

B. Saayinsii Buuqataa “Fall” waliin walqabatee jiru

1. Buuqata “Fall” Addaan Baasuu

Marsaan jirreenyaa buuqataa” Fall” hanqaaquu irraa gara jiisaa, jaasaa irraa gara puuppaa, puppaa irraa gara fuutuu deema.(suuraawwan ykn imeelii isa “link” irraa armaan gadiitti kenname ilaali
Hanqaaquu (Egg)
Hanqaaquun isaa geengoodha. Halluun isaa magariisa irraa gara daammii guyyaa 2-7tti , osoo hanqaaqamni dura jijjiira. Ga’eessi isheen dhaltuun iira keessa baalawwan warra biqiltuu gajjallaa jiranu irratti hanqaaquu xixiqqoo hanga 150-200 buusti. Jireenya ishee keessatti  dhaltuun tokko hanqaaquu hanga 1,000 buusuu dandeessi.( Suuraawwan 1 fi 2 barruu/ragaa gajjallaa jiru keessa ilaali).
Jiisaa (Larvae)
Jiisaan sadarkaa jireenyaa buuqataa qaamawwan laafaa biqiltuuwwan nyaachuun miidhaa itti geessisuudha. Hojjaa isaanii qabatee, ilbiisawwan kun sarara qama irraa qabu. Mataan isaaniis fuuldura irraa mallattoo daalacha “ Y” gadi garagaleefi halluu guraacha qabuudha. Kutaa qaamaa isaa isa 8ffaa keessatti tuqqaawwan afur qaba.Yeroo guddatanu, magariisa ifaa irraa gara daammii guraachaatti jijjiiramu. Yammuu dheerrinni isaanii seentiimeetrii 3-4 ga’u badii garmalee gudddaa geessisu. Yammuu biqiltuu nyaatanu, baalawwan biqiltuu irratti xeeqqoo/gurroo guddaa buusu. Altokkotti buuqata tokko qoofaatu baala irra quphatee kan nyaatu. Jiisaawwan guddatanii gara puuppaatti jijjiiramuuf torban 2-3 itti fuudhata.( suuraawwan 3-7 ilaali).
Puuppaa (pupa)
Puuppaan halluu daammii calaqisu qaba. Lafa keessa/jala jiraata. Yoo biyyeen jabaa ta’e,  jiisaan harca’ii baalaafi waan biraa nannootti argamanu walitti diruun irra keessa biyyeetti haguuggii uumuu nimala. Puuppaan aguuggii keessa guyyaa 9-13 tura. Achii fuutuu ta’e ba’a.(Suuraa 8 ilaali).

Fuutoota Warreen Ga’eessaa (Adult moths)
Fuutuun warreen dhaltuu hanga ta’e warreen dhala irra guddatu. Baalleen kan dhiiraa inni fuulduraa halluu adda addaa qaba(daammii ifaa, daalachaafi halluu citaa fakkaatu). Kan dhaltuu ammoo halluu ifaa qabdi. Halluun inni daalachaa akka fuutuun salphaatti hinmull’anne godha, keessattu lafa ykn dhiyeenya lafaa irra yammuu boqatanu. Warreen dhalaa halkan halkan ba’u. Warreen dhaltuu yeroo isa hanqaaquu buusanu dura jiru kilomeetra hedduuf barrisuun eega kuphataan booda hanqaaquu buusu. Giddu-galeessaan, warreen ga’eessaa guyyoota 12-14 jiraatu.(Suura 9 ilaali).
Odeeffannoo dabalataaf: barrullee/ragaa 4fi 8 armaan gadii ilaali.

Buuqataa “Fall”: Marsaa Jireenyaafi Badiinsa Boqqolloo Irratti Qaqabu    

	Marsaan jireenyaa buuqataa “Fall” hanqaaquu, sadarkaalee guddinaa 6, puupaafi fuutuu of keessaa qaba.
	Tilmaamaan guyyoota 14 booda, buuqataan guutummaatti guddate lafa irra qophata.

	Sadarkaalee guddinaa jiisaa 4-6

Sadarkaa 4ffaatti, buuqataan irra caala guddachuun ala qaamaa boqqolloo isa geengoo bakka baddiinsi gudduaa itti qaqabu ga’a jedhamee eegama. Buuqataan kun biqiltuuwwan warren reef guddachaa jiranu yoo nyaate tuqaa/bakka guddinaa biqiltuu ajjeessuu danda’a. Kun ammo, akka baalawwan ykn ashuudni/qorqoddaan haaraan hinuumamne godha. 

Biqiltuun yoo abbaa umrii guddaafi ashuudaa ta’e, buuqataan ittisa baalaa nyaachuun gara qarqara ashhuudaa deemuun sanyiiwwan    guddachaa    jiranu soorata.
	Tassel(Daraaraa)

Whorl (geengoo)

Ear (gurra)

Silk(arrii)

Cob (ashuudaa/qorqoddaa)

Bract (baala ittisaa)

Leaf(baala)

Stalk(agadaa)

	Sadarkaalee guddinaa jiisaa 1-3

Eega haqaaquu keessaa ba’an booda, buuqatawwan warren haaraa dhalatan baalawwan nyaachuun akka cicittu godhu. Kun “window’ ykn “foddaa/qaawwaa”n akka uumamu godha. Buuqatawwan warren reef dhalatan kirrii arrii warra qileensa qabu dandaa’anu foo’uun buuqataawwan gara biqiltuu haaraatti geessu.


	

	Guujjiin hanqaaquu 100-200 baalawwan warreen gajjallaa biqiltuu jiranu irraatti buu’samu.
	

	· Guyyoota hanga 8-9 booda, fuutuun inni ga’eessaa marsaa jirenyaa irra deebiin jalaqabuuf dhufa.


	· Itti’aansuun osoo gara puupaatti hinjijjiiramin biyyee seentimeetrii 2-8 gadi qota. Dheerinni haguggii luggee arrii seentiimeetrii 2-3 dha. Yoo biyyeen hedduu jabaa ta’e, osoo puupaatti hinjijjiiramin dura buuqatichi baala ciccitaa fayyadamuun of haguuga.
·  Beekumsa Jireenyaaf



2. Buuqataa “Fall”  ilbiisota Kan biraa irraa adda baasuu
Namni leenjii hinarganne buuqataa “Fall” fi warreen kaan salphaatti addaan baasuuf nirakkata. Haata’u malee, yoo hubattee ilaalte, garaagateewwan jiru. 

· Mataa guraachaafi mallattoo, “Y” gadi garagale daalacha fuuldura irraa qabaa?( Geengoo fakkii irra jiruuf suuraa 6 ilaali).

· Yammuu gubbaa irraa gadi ilaalamu, kuutaan qaama hundu tuqaawwan olkakaa’an afur qabaa?(geengoo fakkii irraa ilaali).
· Kutaa qaamaa isa 2ffaa hanga dhumaatti tuqaawwan guraacha afur qabaa?(Geengoo issa fakkii irra jiruufi suuraa 5 ilaali).
· Yammuu tuqamu, gogaan isaa laafaadhaa?

· Xeeqqoon inni jiisaan buusu guroo quuqaa gudguddaadhaa?

Yoo deebbiin gaaffiiwwan kanaa “eeyyee” ta’e, inni buuqataa “Fall” dha.

Odeeffannoo dabalataaf: barruu/ragaa 8 armaan gadii ilaali.

3. Mallattoowwan Biqiltuun Buuqataa “Fall” Nyaatamuufi Miidhamuu Agarsiisan

Buuqataawwan “Fall” qacaleen baalawwaan biqiltuu nyaachuun jalqabu. Kun mallatoo altokko tokko “window paning” (mallattoo gajjallaan baalawwanii nnyaatamuu agarsiisu) jedhamee waamamuudha. Itti’aansuun, bakkeewwan guddinaa biqiltuutti deemuun baalawwan irratti qaawwaa uumu. Kan kana godhadhu qarqara baalawwan irraaa gara keessaatti nyaachuun. Guyyaa guyyaa, buuqataawwan warreen xixiqqoo ixinxima (joint) baalawwaniifi sommayyoo boqqolloofi geengoo biqiltuu boqqolloo gidduu keessa dhokatu.( Fakkii ilaali). Halkan halkan, baalawwan nyaachuuf gadi yaa’u. kana malees, soomayyoowwan biqiltuuwwan reef guddachaa jiranu kutuus nimalu.

Yeroo guddatanu, jiisaawwan dhaabbataan gara geengoo boqqollootti deemu. (Suura 13 ilaali). Kana jechuun miidhama dursaa/jalqabaa addaan baasuun rakkisaadha. Biqiltuuwwan reef guddachaa jiranu boqqolloo irratti, miidhaan geengoo irratti qaqabu biqiltuu guddachaa jiru ajjeessuu/balleessuu danad’a. kun ammoo akka ashuudaan hinuumamne dhorka.
Buuqataawwan yammuu biqiltuu nyaatanu geengoofi baalawwan biqiltuu warreen irra keessaa irratti qaawwaa, cicittaa qarqaraafi xeeqqoon akka kuufamanu godhu. Jiisaawwan warreen umrii gudguddaa, dirree midhaanii cabbiin rukutame fakkeessu.

Yeroo midhaanni ilbiisa kanaan gar malee faalamu, boqqolloo irraa guutummatti baali isaa irraa arca’a. Yammuu baallli keessaan nyaatamu biqiiltuuwwan ba’aa jiranu balleessuu danda’a.(Suuraawwan 14 fi 16 ilaali.)

Biqiltuuwwan boqqolloo yoo baalli isaanni ilbiisa kanaan nyaaatame ilee gara guddina sirriitti deebi’uu nidanda’a; kun keessattuu warra reef guddachaa jiranu ilaalata ta’aniifi yoo ilbiisni kun bakka biqiltuun guddachaa jiru hinmiidhneedha.

Yeroo biqiltuun guddaa ta’e, buuqataan “Fall” kallattiin ashuudaa boqqolloo keessa lixuu danda’a. Buuqatawwan kun gara cina ashuudaa qaawwaa uumuun midhaan akka midhaan rammootti jijjiiramnu godhu. (Suuraa 15 ilaali).
Biqiltuuwwan yammuu buuqataa “Fall” n faalamanu akka qaamoleen soorataaf oolanu qancaranuufi barbadaa’anu gochuun oomishaafi qulqullina oomishaa irratti hanqina geessisa.
Odeeffannoo dabalataaf raga/barruu 4 ilaali.

4. Buuqataan “Fall” Akkamitti akka Tamsa’u
Kuutoonni warreen ga’eessaa qileensa waliin dheerina kilomeetra hedduu barrissuu danda’u. Tooftaa akkasiittiin kan jarri yeroo jalqabaaf bakka haaraa deemanu. Kana malees, hanqaaquun heduu jarri buusanu akka jarri atatamaan bakka haaraa giddu galleessa gochuun quphatanu gargaaraan.

Meeshaalee ilbiisaawwan kanaan faalaman bakka tokko irraa bakka biraatti sochoosuunis akka ilbiisoonni kun tamsaa’anu godha. Fakkeenyaaf, Keeniyaa keessatti, boqqolloo magariisa waaddiif ta’u geejjibaan bakka tokko irraa bakka biraatti geessuun hojjii daldalaa beekkamuudha. Yoo boqqolloon koon faalame, tatamsa’ina ilbiisa kanaaf gumaata godha.

Baballanni aaddaa boqqolloo irratti garmalee xiyyeffannaa kennu Afriikaa keessatti argamus akka ilbiisni kun tatamsa’u ga’eesaa nitaphata; kana malees, qonnaan bultoota sadarkaalee xixiqqoofi gudguddaatti boqqolloo oomishanu nimiidha.

Buuqataan “Fall” boqqoolloo nyaachuu filata, garuu akka baayinni ilbiisaa atatamaan guddatu kan godhanu sababiiwwan hedduutu jira.
· Bakka boqqolloon hinjirretti, jiraachuu biqiltuuwwan kan biraa akka ilbiisni kun wahoranu gochuu danda’a

· Jiraachuu waqtilee lama kutaawwan Afriikaa muraasa keessa 
·  Bakka muraasatti midhaan boqqolloo masnoon oomishamu isaa
· Boqqolloowwan sadarkaa guddinaa adda addaa irratti argamanu bakka tokkotti jiraachuu isaanii 

Odeeffannoo dabalataaf, ragaawwan/barruulee 1fi 10 ilaali.

C. Gorsa qonnaan bultootaaf 
1. To’annoo/Hordoffii
Qonnaan bultoonni buuqataa “Fall” to’achuuf kan tarkaanfii fudhachuu qaban yammuu carraqiiwwan to’annoo/hordoffii tarkaanffiiwwan to’annoo fudhatamu qaban agarsiisanu qofa.
Eega boqqolloon mutan/biqilan torban tokko booda, qonnaan bultoonni akka ilbiisawwan dirree biqiltuuwwan keessa jiranu ykn biqiltuuwwan ilbiisawwan nyaatamuu isaanii mallattoon mullisanu to’achuu/hordofuu qabu. Qonnaan bultoonni torbanitti al lama dhaqanii to’annoo gochuu qabu.
Warreen armaan gadii jiraachuu isaanii barbaadi:

· Irra keessa baalawwan gajjallaa biqiltuu jiranu irra kuufamni hanqaaquuwwan  halluu kireemii ykn daalacha fakkaatuu qabaachuu isaa
· Jiisaa magariisa gara daammii guraachaa, sararawwan  halluun isaanii adii-keelloo qaqalloo sadii gajjallaa dugda isaa irraa qabaachuu isaa; kana malees,  mataa isaa  irra “Y” adii gadi gararagalaa salphaatti mullatu qabaachuu isaa
· Keessi geengoo biqiltuu jiisaa xeeqqoo keelloo-daammii hoo’aa, quuqaa, kan bakka tokkotti kuufame qabaachuu isaa
· Baalawwan gar tokkoon nyaatamaniifi qaawwaan dhedheeraafi cicittaa hedduu keessatti uumame(suuraa 12 ilaali)
Biqiltuuwwan 10 walitti aananii jiranu dirreewwan 10 akka tassan filtaman keessatti to’annoo gaggeessi. Kana jechuun akka waliigalaatti biqiltuuwwan 100 irratti sakataa’ina goota. Yoo qonnaan bultoonni bakkeewwan qonnaa yeroo adda addaatti gosa boqqolloo adda addaattiin qotan ykn yoo haalawwan adda addaa (fkf, xaa’oo adda fayyadaman ykn midhaan gosa adda addaa bakka tokkotti facaasan), dirreewwan qonna hunda qofaa qofaa isaaniitti sakataa’uu qabu. Bilqiltuuwwan yeroo amma faalaman qofaa lakkaa’i. Baayina biqiltuuwwan faalaman mallattoo addaa fayydamuun hordoffii godhi. Fakeenyaaf, aaduu fayyadamuun baalawwan lama gajjalaa biqiltuu jiranu bakka lamatti muruun ykn laastikii halluu addaa qabu biqiltuuwwan faalamanitti hidhuun kana gaggeessuu dandeessa.
Biqiluufi daraaruu gidduutti, qonnaan bultoonni tarkaanfiiwwan to’annoo kan gaggeessuu qaban yoo biqiltuuwwan 10 keessaa 2 mallattoo miidhamaa dhiyeeynaa agrsiisaniidha. Yoo baayyinni biqiltuuwwan kanaan gadii ta’e, baasiin to’annoo bu’aa qarshii midhaan/oomisha irraa argamuu malu caala.  Sadarkaa kanatti farra ilbiisaa fayyadmuun diinoota uumaan hanqaaquufi jiisaa ilbiisota irratti miidhaa geessisuu malan irratti dhiibbaa geessisu danda’a.
Eega biqiltuuwwan daraaran booda, yoo biqiltuuwwan 10 keessaa yoo xiqqaate 4 mallatoo miidhamaa kan dhiyeenyaa agarsiisanu qofa kan tarkaanfiiwwan to’annoo faayidaa irra oolchuu qabdu. Sadarkaa kanarratti lakkoofni isaanii yoo kanaa gadi ta’e, baasiin kanaaf oolu bu’aa qarshii oomishaa irraa argamuu ol.
Sadarkaa biqiltuun firii arcaasuttiifi arriitti tooftaawwan to’annoo fayyadamuun hingorsamu.

Bakka dandaa’amutti, dhimma kana ilaalchisee tooftaa bakka atti jirtuufi haala biqiltuu kee irratti hundaa’uun, hojjetaa qonnaa naannoo jiru irraa gorsa argadhu.

Odeeffannoo dabalataaf: barrulee/ragaalee 9 fi 10 armaan gadii ilaali.

2. Ittisaafi Bulchiinsa/Taliigaa
Buuqataa “Fall” boqqolloofi midhaan biraa miidhu to’achuuf tooftaawwan hedduun jiru, garu  ilbiisni kun waan Afriikaa keessatti haaraa ta’eef, fiixa ba’iinsii isaanii hinmirkanoofne. Furmaatawwan warreen bu’a-qabeessa qabanu addaan baasuuf qorannoon gaggeessamaa jiru jira.
Yeroo baruuleen kun barreeffmaa turetti, tooftaawwan aramaan gadii warreen bua-qabeessa jedhamanii amanamn turan.
Yaadawwan furmaataa biyya tokkorraa biyya biraatti adda adda akka ta’ani qalbeefachuu qabda. Yaadawwan furmaataa bakka ati jirtutti sirriitti hojjetanu ilaalchisee, ogeessitoota qonnaa naannoofi ogeessitoota biyyoleessa wareen biraa waliin marii gaggeessi.
Barteewwan Aadaafi Hojiiwwwan Harkaa

· Biqiltuuwwan biraa waliin biqilchuu: miidhama midhaanii hanqisuuf, biqiltuuwwan marga hinqabne kan akka zeeytunaa ykn biqiltuuwwan (fakkeenyaaf, gosawwan boqqqolloo akka fuutuuwwan dhaltuu baala biqiltuu boqqolloo irratti hanqaaquu hinbuusne dhorkanu waliin biqilchi).
· Tooftaa “push-pull” fayyadamuun to’annaa naannoo gageessuu: tokkoffaa, kun boqqolloo midhaan ilbiisa ofiraa ittisuu (push) danda’au dirree tokkorratti biqilchuu-fakkeenyaaf-“silverleaf desmodium”. Lammaffaa, daangaa dirreetti midhaan ilbiisa kana boqqolloo irraa biqiltuu biraatti hawwachuu/harkisuu(pull) danda’u, fkf “Bracharia ykn Napier grasss” biqilchuu
· Kuusaa hanqaaquufi jiisaa arkaan funaanuun balleessi ykn jiisaa walitti sassaabuun bishaan hoo’aa keessa buusi.(Torban afur  gaditti, buuqataa/ilbiisa tokko ajjeessuun buuqatoota/ilbiisota haaraa 1,500-2,000 ol akka hinuumamane dhorka/godha. Hanqaaquu tokko balleessuun badiinsa midhaan irra atatamaan qaqabuufi buuqataawwa/ilbisoota haaraa 150,000 torban 4-5 gidduutti uumamuu malan ittisa).
· Cimina/Jabeenya biqiltuu qaqabuuf malu hanqisuufi baadinsa dhufuu malu hanqisuuf sanyiiwwan  filatamaa fayyadami
· Ilbiisotaaf akka nyaataafi bakka boqonnaa waan ta’anuuf, aramaa margi itti baay’atu dirreefi dhiyyeenya dirreetti argamanu balleessi
· Dirree qonnaa tokkorratti biqiltuuwwan yeroo adda addaatti hinfacaasin. Kana malees, dirree tokkorratti haala biqiltuu ittiin facaastu walfakkeessi; kana jechuun,dirreewwan/bakkeewwan qonnaa boqqolloo irratti boqqolloo hunda yeroo tokkotti facaasi. Dirreen boodarra boqqolloon itti facaasame midhaan dabalataa itti qaqaba.
· Ashawaa (daaraa ykn booree/nooraa waliin walmakame)) ykn sagaaturaa, biyyee, saamunaa bulbulame ykn cirracha bakka biqiltuun miidhametti naquun buuqatawwan/ilbiisawwan warreen gudguddaa ajjessuu dandeessa.
· Cimina biqiltuu dabaluuf xaa’oo hamgsaa sirrii/walgita ta’e fayyadami. Boqqolloof, hangi xaa’oo gorsamu 200 kg NPK 15:15:15 heektaara tokkofi. Garuu, kun iddoo tokko irraa iddoo biratti adda ta’uu nimala.
· Cummaawwan midhaanii hunda balleessi. 
· Midhaan faalaman bakkeewwan biraa kun hingabaasamnetti hingeessin.
“Bio-pesticides”
· Farri ilbiisaa “Bio-pesticides” Bt ((Bacillus thuringiensis), dabalatee biyyoota Afriikaa muraasa keessatti akka filannoo tokkooti faayidaa irra oola; haata’u malee kun yeroo hunda qonnaan bultoota sadarkaa xixiqqaa Afriikaa keessa jiranu bituu hindandaa’anu. Biyyoota muraasa keessatti, mootummoonni gargaarsa dhiyeessuu nimalu ykn sagataawwan keemikaala biifuu hojjirraa oolchuu danda’au. Yoo sagantaan kun jiraate, waraqaa/lastikii hawagamaa Bt 1 kan abbaa liitrii 15 torbanitti al lama itti naquu dandeessa. Marsaan inni itti’aanu torban sadii booda ta’uu qaba.
· Farrawwan ilbiisaa muka “neem” jedhurratti hundaa’an
To’annoo Keemiikaalaa 
Akka kutaa “to’annoo” jalatti ibsametti, yoo tarkaanfiiwwan to’annoo fayyadamuu barbaadde, jalqaba biqiltuu boqqolloo irratti badii ga’aan uumamuusaa sirriitti hordofi.

Yoo farra ilbiisotaa fayyadamuuf murteessite, marsaan fayyadami. Kun akka ilbiisonni farra ilbiisaa ykn gareewwan farra ilbiisaa waliin wal hinbarre/walhinsimisiisne godha. Tarreeffama farra ilbiisaa armaan gadiitti, kana jechuun farrawwan ilbiisaa koodii adda addaa qabanu (Insecticide Resistance Action Committee/IRAC) marsaan fayyadamuudha ni dandaa’ama., Koodiiwwan/adda baaftuun kun haammattuu keessa warreen jiranuudha.
Fakkeenyaaf, marsaa tokkotti, “Alpha-cypermethrin (group 3A) fayyadamuu/biifuu dandeessa; isa itti’ aanutti ammoo gara “Diazon (group 1B) tti jijjiiruu dandeessa
Tarreeffamni armaan gadii qabiyyeewwan damaqinaan hojjetanu keemikaalota afrra ilbiisaa keessa jiranuudha. Kana keessaa kamtu akka biyya kee keessatti galmaa’eef eeyyama qabanuufi faaydaa irra akka oolanu yaadii gorsaa itti kenname abbaa taaytoota biyyoolessaa gaafadhu.
· Alpha-cypermethrin (Pyrethroids, group 3A)
· Bifenthrin (Pyrethroids, group 3A)
· Chlorantraniliprole (Diamides, group 28) 
· Diazinon (Organophosphates, group 1B)
· Diflubenzuron (Benzoylureas, group 15) 
· Emamectin benzoate (Avermectins, Milbemycins, group 6)
· Flubendiamide (Diamides, group 28)
· Gamma cyhalothrin (Pyrethroids, group 3A)
· Indoxacarb (Oxadiazines, group 22A)
· Lambda-cyhalothrin (Pyrethroids, group 3A)
· Lufenuron (Benzoylureas, group 15)
· Permethrin - granular (Pyrethroids, group 3A)
· Spinetoram (Spinosyns, group 5)
· Spinosad (Spinosyns, group 5) 
· Trichlorfon (Organophosphates, Group 1B)
Ganama suubii ykn galgala boodarra farra ilbiisaa biifi. Kun yeroo buqataawwan damaqinaan duulanuudha. Hangi farra ilbiisaa fayyadamtu sirrii ta’uu qaba. Farri ilbiisaa biiftu akka geengoo biqiltuu ilbiisonni keessa jiranu sirriitti qaqabu mirkaneeffadhu. Bakki kun bakka warreen umriin isaanii gudguddaaf badii cimaa geessisanu argamanuudha. Yammuu haalli qileensaa mijtaa hintaane ykn roobni robaa jiru farra ilbiisaa hinfayyadamin. Kun fiixa ba’iinsa farra ilbiisaa waan hanqisuuf.
Qonnaan bultoonni meeshaalee harkaan hojiirra oolanu fayydamuun of eegannoon “Pounce (permethrin) granules” biifuu ni danda’u. Hanga ibsa farra ilbiisaa irratti kennameefi gu’aantii fayyadamuun faalamuu irraa of eeguu danda’au. Farri ilbiisaa kun ilbiisota giddu-galeessaa hanga guddaatti argamanu geengoo biqiltuu nyaatanu irratti kallattiin biifamuun bu’aa gaarii fiduu nimala.

To’annoon kan fiixaan ba’uu danda’u yammuu qonnaan bultoonni bakka tokkotti argamanu tooftaawwan to’annoo faaydaa irra oolchaniidha. Dirreewwan qonnaa kan hinto’atamne bakkeewwan ilbiisonni itti horanuufi madda faalamaa dabalataa ta’uu danda’u.

Qonnaan bultoonni farri ilbiisotaa “broad-spectrum pesticides” (farra ilbiisaa ilbiisota gosa adda addaa hedduu to’achuuf warra fayyadanu)* jedhaman kun diinota ilbiisaa uumaaan jiran akka ajjeessuu dandaa’an beekuu qabu. Tarreeffama armaan oliitti “broad-spectrum pesticides” warra “Italics”n barreefamaniidha.

Hojii ilbiisota to’achuu irratti rakinni tokko amala ilbiisotaa waliin walqababta; kunis ilbiisonni kun geengoofi qaama hormaataa biqiltuun keessa dhokachuun hojii qoricha biifuu rakkisaa gochuu danda’u. Kanaafuu, yammuu qoricha/farra ilbiisaa biifanu, qonnaan bultoonni ujummoo meeshaa farra ilbiisaa ittiin biifanu gara geengootti kallattiin qabuu qabu.
Akeekkachiisa/of eeggannaa: Farri ilbiisaa sumaawwadha. Yammuu farra ilbiisaa fayyadamtu yeroo hunda uffannaa of eeggannoo( gu’aantii dhangala’aa hinxuuxneefi addoo/mask) fayyadami. Qajeelfama meeshaa irratti kenname kan akka hanga qorichaa, yeroo itti biifamuufi kkf hordofuu qabda.Kana maleees, farra ilbiisaa dhiyeenya qaamawwan bishaaniifi yeroo( fakkeenyaaf ganama) kaniisni cororfatanu/nyaata sasaabatanu biifamuu akka hinqabne hubachuu qabda.
Odeeffannoo dabalataa: raga 1, 3,4 9fi 10 tarreeffama maddawwanii odeeffannoo armaan gadii kessatti kennaman ilaali.

Suuraawwan barruu kana keessatti caqafaman liinkii armaan gadii irraa argaachuu dandeessa

http://scripts.farmradio.fm/wp-content/uploads/FAW-photos-FINALENGLISH.pdf
Mata-duree kanarratti maddeewwan kan biraa eessaan argachuu danda’a?

Hiikawwan Ijoo (Key definitions)
1.  “Biopesticides”: farra ilbiisaa lubbu qabeeyyii xixiqqaa irratti hundaa’e; fakkeeyyaaf, baakteeriyaa “Bacillus thuringiensis (Bt),”, fangasii “Beauveria bassiana” ykn muka “neem”(muka guddaa yeroo hunda magarsii Hindii)
2.  “Broad-spectrum insecticides”: farra ilbiisotaa lubbu qabeeyyii/ilbiisota heduu gosa adda addaa kan ajjeessuu dandaa’anu. Kun faall’aa farra ilbiisotaa”narrow spectrum” warren ilbiisa tokko ykn muraasa ajjeessuuf ykn to’achuuf qophaa’niidha.
3. "Leaf whorl"/Geengoo baalaa": tarreefffama baattoo baalaa (sepal), baaldaraa (petals), baalawwan (leaves), hundee baalaa irratti waan qabatee jiru"stipules" ykn dameewwan tuqaa tokkorraa tamsaa'anuufi soomayyoo(stem) marsanu.
4.  “Natural enemies”/ (Diinoota uumaa): altokko tokko diinoonni uumaa “biological control agents” jedhamanu kan akka adamsitootaa, paaraasaayitootaafi lubbu qabeeyyii xixiqqaa(pathogens) kan akka vaayrasii, baaketeeriyaa, fangasii, kkf of keessa qabu.
5.  “Parasitoids”/ paaraasaayitootaa: ilbiisa( yeroo hedduu kan warra kaan iddu) sadarkaa guddinaa jiisaa(larva) qaama ilbiisa kan biraa keessatti gochuun kan dhumarratti ajjeessuudha.
6.  “Pathogens”: Lubbu qabeeyyii xixiqqaa (wareen maaykrooskoopiin malee himnullanne) dhibeewwan/dhukkuba fidanuudha.
7.  “Predators”/Adamsitoota: Farra ilbiisotaa ykn lubbu qabeeyyii kan biraa raammoo/buuqataa adamsuun nyaatanuudha.
8. “Skeletonized leaves”: Baalawwan baattoon/utubaan isaanii qofaa hafeefi seelii (tissue) lafa warren hinqabne.
9. “Window paning”: Diriiraa baalawwan irratti babaqaqaa hanga ta’e. Kun malattoo akka baalawwan karaa jalaan raammoon  nyaatman agarsiisudha

